
          

                               
ADRODDIAD BLYNYDDOL Y LLYWODRAETHWYR       

                                       YSGOL Y WERN 2023 - 2024   

Annwyl Rieni/Ofalwyr 

 

Mae’n bleser mawr gael cyflwyno Adroddiad Blynyddol eleni sy’n ymdrin â’r 
flwyddyn ysgol Medi 2023 i Orffennaf 2024. Fel Corff Llywodraethol, mae’n rhaid 
i ni ddarparu gwybodaeth benodol i chi, a bennir gan ddeddfwriaeth mewn 
perthynas â’r Ysgol. Mae hefyd yn gyfle i fyfyrio ar y flwyddyn ysgol a dathlu 
cyflawniadau ei disgyblion, cydnabod ymrwymiad yr athrawon a’r staff a 
chymuned ehangach yr ysgol.  
 
Eleni gwelir carreg filltir arwyddocaol yn hanes Ysgol y Wern, lle ar ôl 36 
mlynedd eithriadol o wasanaeth ymroddedig, 24 o rhain fel Pennaeth, 
ymddeolodd Moira Kellaway. O dan arweiniad Mrs Kellaway, gwnaeth Ysgol y 
Wern ffynnu. Bu’n hyrwyddo’r ysgol ar bob cyfle, yn meithrin diwylliant o 
garedigrwydd a pharch a sicrhau bod yr ysgol yn lle y mae pob plentyn yn teimlo 
ei fod yn cael ei werthfawrogi a’i barchu. Mae arweinyddiaeth Mrs Kellaway nid 
yn unig wedi siapio bywydau’r plant sydd wedi cerdded trwy ddrysau’r ysgol 
ond hefyd wedi gadael etifeddiaeth barhaus a fydd o fudd i genedlaethau’r 
dyfodol. Yn ei hymddeoliad, dymunwn bob hapusrwydd i Mrs Kellaway y mae’n 
ei haeddu a diolch iddi am y blynyddoedd o ymrwymiad diflino i Ysgol y Wern, 
rydym yn hynod ddiolchgar. 
 
Bydd Ysgol y Wern yn parhau o dan arweiniad ein Dirprwy, Mrs Nia Jones am y 
flwyddyn academaidd nesaf, gyda’r chwiliad am Bennaeth parhaol yn 
ailddechrau yn y flwyddyn newydd. Hoffwn ddiolch i Mrs Jones am ymgymryd 
â’r rôl hon ac rwyf i a’r Corff Llywodraethol yn edrych ymlaen at weithio gyda hi 
a staff ehangach yr ysgol.  
 
Mae’r ysgol yn parhau i gyflawni ei hamcanion, sy’n dyst nid yn unig i’r athrawon 
a’r staff, ond hefyd i waith caled ac ymroddiad disgyblion, rhieni a chymuned 
ehangach yr ysgol. Mae gwaith y Gymdeithas Rhieni ac Athrawon yn parhau i fod 
yn ddim llai na rhagorol, gyda gweithgareddau niferus yn cael eu trefnu trwy 
gydol y flwyddyn sydd wedi codi arian hanfodol i'r ysgol sydd o fudd i bawb. 
Hoffwn ddiolch i chi am eich ymdrechion ac annog rhieni newydd i gefnogi’r 
pwyllgor i barhau â’i lwyddiant.  
 
Cafwyd llawer o lwyddiannau eleni; yr Eisteddfod, gweithgareddau chwaraeon, 
dramâu a dawnsio. Y sioe diwedd blwyddyn Charlie a’r Ffatri Siocled oedd pinacl 



y flwyddyn, ac i’r rhai a gafodd y cyfle i’w gwylio rwy’n siŵr eich bod yn cytuno 
ei fod yn gynhyrchiad rhagorol a gwych. Dymunwn y gorau i’n Blwyddyn 6 ar eu 
taith drwy’r Ysgol Uwchradd. 
 
Rwy’n ddiolchgar iawn i gyd-lywodraethwyr a roddodd gymaint o amser i 
gefnogi’r ysgol a gweithio gyda staff yr ysgol. Mae croeso i chi gysylltu â 
Chadeirydd y Llywodraethwyr neu’r Pennaeth os hoffech gael rhagor o 
wybodaeth ar ôl cyhoeddi’r adroddiad hwn.  Diolchwn i bob rhiant, 
gwarcheidwad a chymuned ehangach yr ysgol am eich cefnogaeth barhaus.  
 
Dymuniadau gorau 
Hannah Fernandez, Cadeirydd y Llywodraethwyr 
 
 

TYMOR YR HYDREF 2023 

● 62  yn y Dosbarth Meithrin 
● 88 wedi’u derbyn i dri dosbarth derbyn 
● 70 Blwyddyn 1 
● 90 Blwyddyn 2 
● 91 Blwyddyn 3 
● 86 Blwyddyn 4 
● 85 Blwyddyn 5 
● 89 Blwyddyn 6 

 
Cyfanswm Disgyblion: Derbyn - Blwyddyn 6: 599 
                           Meithrin                         62 
                                                                          Cyfanswm:  661 
 
Roedd 661 o ddisgyblion yn mynychu’r ysgol ym mis Medi 2023 gyda’r 
Pennaeth, y Dirprwy Bennaeth a 19 o athrawon llawn-amser a 8 o athrawon 
rhan-amser, ochr yn ochr â’r athro Anghenion Dysgu Ychwanegol. Mae gan yr 
ysgol dîm effeithiol o Gynorthwywyr sy’n helpu yn yr Adran Dysgu Sylfaen ac yn 
cefnogi disgyblion gydag Anghenion Dysgu Ychwanegol. Mae’r tîm ategol yn 
cynnwys bwrsar cyllid llawn amser a dwy ysgrifenyddes rhan amser, gofalwr, 
goruchwylwyr amser cinio a staff y gegin.  

 
Staffio 

Yn dilyn 36 mlynedd( 24 ohonynt fel Pennaeth a’r gweddill fel Dirprwy 
Bennaeth) ffarweliwyd ȃ’r Pennaeth Mrs Moira Kellaway. Mae holl staff yr ysgol 
yn dymuno’n dda iddi ar ei hymddeoliad ac yn diolch o waelod calon iddi am ei 
gwasanaeth di-flino yn y Wern.  
Penodiadau addysgu: Penodwyd tri athro newydd gymhwyso: Mr Steffan Jones, 
Miss Leri Edwards a Mrs Llinos Davies. Penodwyd un athro-Mrs Francesca 
Burchill. 
Ffarweliwyd â Miss Abbie Phillips ar ddiwedd y flwyddyn.   

 

Corff Llywodraethu 

                                                                     

 



Enw                                            Math                            
             
Hannah Fernandez-Arias 
 (Cadeirydd)                                              AALl                                
Nicholas Brown (D. Gadeirydd)            Rh                                
Moira Kellaway                                            P                                   
Mike Landers                                            AALl                                 
                                                                                               
Cecil James                                                   CYM                                
Rhys Evans                                                  CYM 
John Rawnsley                                           CYM 
Nia Jones                                                        CA                                 
Helen Walker                                                 CA                                  

Angharad Naylor                                   Rh                                 
Margaret Kemp                                         AALl                                 
Nia Griffiths                                                  Rh 
Maxine Chichester                                       Rh 
Lowri Powell                                                 Rh 
Bethan Proctor                                              AALl 
Hannah Carlson                                         CLC 

 
AALl: Awdurdod Addysg Lleol 

P:   Pennaeth 

CYM: Cymuned 

Rh: Rhiant 

CA: Cynrychiolwyr Athrawon 

SNA: Staff nad ydynt yn Addysgu 

CLC: Clerc 

Clerc y Corff Llywodraethu 
 

Trefniadau etholiad nesaf y Corff Llywodraethol- Fe fydd yr Awdurdod Addysg 
a’r Ysgol yn hysbysu rhieni/ofalwyr am drefniadau unrhyw gyfleoedd i fod yn 
rhan o’r Corff  Llywodraethol a threfniadau etholiadau.   
 
 

 

Cynllun Gwella Ysgol 2023 - 2024 wedi’i adolygu a’i gytuno:  
 

1) Datblygu ymhellach cymuned o ddarllenwyr a diwylliant o 

ddarllen ar draws yr ysgol er mwyn meithrin a chynnal 

darllenwyr gydol oes sydd â mynediad at a dealltwriaeth o 

amrywiaeth o destunau 

 
Mynychodd aelodau o’r Tîm Ieithoedd, Llythrennedd a Chyfathrebu 
Hyfforddiant “Ail-ystyried Darllen”. Cyflwynwyd HMS gan yr athrawon ar 
strategaethau datblygu rhuglder a dealltwriaeth. Treialodd yr athrawon y 
strategaethau yn eu dosbarthiadau e.e Rheoli’r Gȇm, Darllen Annibynnol 
Atebol, Cyflwyno Geirfa.Amrywiaeth o fathau o ddarllen yn digwydd yn y 



dosbarthiadau - darllen ar y cyd, darllen partneriaid, darllen grwp. 
Sesiynau darllen a deall ar lafar - hyfforddi’r dysgwyr i ddehongli 
testunau cyfoethog 
 

 

2) Datblygu ymhellach, gweithredu a monitro cynnydd disgyblion 

drwy systemau olrhain effeithiol 
Buddsoddwyd yn y System Traciwr i dracio cynnydd y dysgwyr dros 
gyfnod o amser. Y system newydd yn sylfaen effeithiol i drafodaethau 
cynnydd rhwng athrawon. 
 

3) Defnyddio addysgeg yn effeithiol i ddyfnhau a gwella’r dysgu 

ac addysgu 

 

Hyfforddiant ysgol gyfan ar addysgeg gan ‘Impact Wales’ yn ffocysu ar sut 
mae gwyddoniaeth gwybyddol yn gallu gwella ansawdd dysgu ac 
addysgu.Yn dilyn yr hyfforddiant aeth yr athrawon ati i gynnal ei 
hymholiad addysgeg ar ‘Daily Review’. Cytunwyd fod y strategaethau 
wedi llwyddo i ddyfnhau y dysgu a bod y dysgwyr yn gyffredinol yn adalw 
eu dysgu blaenorol i gof yn fwy llwyddiannus. 
 

4) Dyfnhau dealltwriaeth ein cymuned ysgol er mwyn cydnabod a 

dathlu diwylliannau amrywiol ein hardal, Cymru a’r byd eang 
 
Derbyniwyd grant gan Gyngor y Celfyddydau ar gyfer Prosiect Cynefin(Bl 
5).Penodwyd Ymarferydd Creadigol ‘Teifi Emerald’ i arwain y prosiect ym 
Mlwyddyn 5. Gwahoddwyd sawl ymwelydd i’r ysgol i gynnal gweithdai ac 
fe gyfansoddwyd rap ‘Dere Gyda Fi’. Recordiwyd podlediad ar gyfer yr 
ysgol gyfan fel dathliad a’i chwarae ar Radio’r Wern . 

 

Diwrnodau Hyfforddiant HMS 23-24 
4/9/23- Trefniadau Diogelu. Cwricwlwm i Gymru 
28/9/23- Ysgolion Clwstwr Glantaf- gweithdai Meysydd 
Dysgu a Phrofiad o dan arweiniad y Consortiwm 
6/10/23-Sioe Addysg Genedlaethol- Staff yn ymweld ȃ 
gwahanol seminarau gyda’r ffocws ar addysgeg. 
 8/1/24 Addysgeg- Defnyddio egwyddor gwybyddol i 
ddyfnhau ansawdd y dysgu a’r addysgu. Hyfforddiant gan 
‘Impact wales’. 
3/5/24  Dyniaethau 

                                     22/7/24- Gweithdai Meysydd Dysgu a Phrofiad 
Cwricwlwm i Gymru 

 
 
  

Diogelu  
● Staff wedi bod ar hyfforddiant diogelu 



● Uwch Berson Dynodedig ar gyfer amddiffyn plant yr ysgol oedd y 
Pennaeth Mrs Moira Kellaway gyda Mrs Nia Jones a Mrs Helen Walker yn 
Ddirprwyon UBD. 

● Yr ysgol wedi cynllunio gweithgareddau ar gyfer Wythnos Gwrth-fwlio 
● Ymweliadau rheolaidd gan y Swyddog Iechyd a Diogelwch 
● Golau allanol wedi eu gosod 

 
 

HMS - Cafodd manylion llawn am gyrsiau a fynychwyd gan staff rhwng Medi 
2022 - Gorffennaf 2023  eu cyflwyno mewn cyfarfodydd Cyrff Llywodraethu. 
 

 

Dyddiadau’r Tymor 2024-2025 

 
 Tymor yn 

Dechrau 
Hanner Tymor 
Dechrau 

Hanner Tymor 
Gorffen 

Tymor yn 
Gorffen 

Hydref 02/09/24 28/10/24 01/11/24 20/12/24 

Gwanwyn 06/01/25 24/02/25 28/02/25 11/04/25 

Hâf 28/04/25 26/05/25 30/05/25 21/07/25 

 

 

Addysgu a Dysgu 

Cyflwynwyd sawl agwedd o’r Cynllun Gwella Ysgol i’r Corff Llywodraethol yn 
ystod y flwyddyn gan staff yr ysgol. 
 
Cyfleoedd Cyfartal 
Mae'r ysgol wedi ymrwymo i sicrhau cydraddoldeb. Mae’r Corff Llywodraethol, y 
Pennaeth, staff a disgyblion yn credu’n gryf mewn hyrwyddo’r cysyniad o gyfle 
cyfartal i bob unigolyn. Mae pob math o ragfarn a gwahaniaethu ar sail hil, rhyw, 
cred, iaith, cyfeiriadedd rhywiol, anabledd neu oedran yn cael eu gwrthwynebu.  
 
Anghenion Dysgu Ychwanegol 
Mae’r ysgol yn dilyn y Ddeddf ADY ac yn deall fod addysgu a dysgu o ansawdd 
uchel yn diwallu anghenion pob dysgwr ac yn cefnogi addysg gynhwysol. Mrs 
Elin Kate Confrey yw’r Cydlynydd ADY. Mae’r Cydlynydd ADY yn nodi dysgwyr 
sydd angen cymorth ychwanegol ac yn cynllunio a chynghori aelodau eraill o’r 
staff ar ba ymyraethau sydd eu hangen. Gwneir hyn yn ystod trafodaethau 
cynnydd gyda’r athro wrth drafod os yw’r dysgwr wedi gwneud cynnydd addas 
o’i fan cychwyn cychwynnol. Mae'r ysgol yn gweithio'n agos gydag asiantaethau 
allanol e.e y Seicolegydd Addysg a'r Gwasanaeth Ymgysylltu. Mae Mrs Confrey yn 
gweithio'n agos gyda rhieni ac yn cynnal cyfarfodydd rheolaidd gyda rhieni. 
Mae’r staff i gyd wedi derbyn hyfforddiant ADY. 
 

 

 

Disgyblion Anabl 

● Mae cyfle cyfartal yn flaenoriaeth 
● Mae gwella’r wybodaeth a gesglir ynghylch disgyblion anabl, 

rhieni/gofalwyr anabl, cyflogwyr anabl a defnyddwyr gwasanaeth anabl 
yn flaenoriaeth 



● Mae dau doiled i’r rhai anabl a rheiliau llaw i gynorthwyo plant ag 
anableddau corfforol cymedrig. 

 

Categori Ieithyddol yr Ysgol - ysgol cyfrwng Cymraeg penodol 
 
Defnydd o’r Gymraeg yn yr ysgol  
• Mae’r Gymraeg yn cael ei defnyddio ar draws yr ysgol fel y brif iaith ym mhob 
maes gwaith yr ysgol a’r gweithgareddau allgyrsiol.  

● Mae disgyblion yn cael cyflwyniad i’r Saesneg ym Mlwyddyn 3.  
• Cymraeg yw iaith gyfathrebu naturiol yr ysgol. Mae cyfathrebu rhwng 
rhieni/gofalwyr a’r ysgol yn ddwyieithog.  
• Caiff y Gymraeg ei hyrwyddo ym mhob agwedd ar fywyd a gwaith Ysgol y 
Wern.  
• Mae’r ysgol yn sicrhau bod parhad a dilyniant drwy gynllunio a datblygiad 
gofalus o ran defnydd o’r Gymraeg ym mhob agwedd ar weithgareddau 
cwricwlaidd ac allgyrsiol.  
• Gall disgyblion sy’n hwyrddyfodiaid i’r ysgol fanteisio ar ddarpariaethau’r 
Ganolfan Drochi Iaith a drefnir gan yr Awdurdod Addysg. 
• Mae’r disgyblion yn trosglwyddo i Ysgol Gyfun Glantaf lle maen nhw’n parhau 
â’r addysg Gymraeg. Yn ystod Blwyddyn 6, caiff disgyblion gyfleoedd i gymryd 
rhan mewn gweithgareddau pontio.  
 

 
Cysylltiadau Cymunedol 

● Codwyd £380 ar gyfer gofal cancr Macmillan. 
● Codwyd £1340 i Blant Mewn Angen. 
● Codwyd £617 i elusen LATCH 
● Codwyd £610 tuag at Ysbyty Felindre yn ystod Gwisgwch Goch i Gymru 
● Codwyd £502 tuag at Achub y Plant yn ystod Diwrnod Siwmper Nadolig 
● Yn dilyn ein Gwasanaeth Diolchgarwch cyflwynwyd rhoddion y plant i 

Fanc Bwyd Caerdydd. 
● Disgybl o Flwyddyn 5 wedi ennill Cystadleuaeth Castell Howell ac o 

ganlyniad ei ddyluniad nawr ar lori sy’n teithio o gwmpas Cymru. 
Cyflwynwyd i pad iddo a £2500 i’r ysgol fel gwobr. 

● Perfformiodd Côr yr Ysgol mewn gwasanaeth Nadolig yn Eglwys Gadeiriol 
Llandaf 

● Yn dilyn llwyddiant y rownd gyntaf yng Nghaerdydd cafodd ein Grŵp 
Clarinet eu gwahodd i berfformio mewn cyngerdd ‘Music for Youth’ yn 
Birmingham 

● Yr ysgol wedi cyrraedd rownd derfynol Carol yr Ŵyl ac wedi ymddangos 
ar raglen Prynhawn Da S4C 

● Gwahoddwyd y Grŵp Clarinet i berfformio yn Sioe ysgolion uwchradd 
Gwasanaeth Cerdd Sir Caerdydd a’r Fro yn Neuadd Dewi Sant. 

● Gwnaeth yr ysgol gystadlu yn yr Ŵyl Gerdd Dant a gynhaliwyd yng 
Nghaerdydd. Daeth ein parti llefaru yn ail. 

● Mwynheuodd Plant Blwyddyn 2 berfformio yng ngŵyl Tafwyl eleni. 
 

 
 



Cwricwlwm 

● Cynhaliwyd nosweithiau cwricwlwm ym mhob blwyddyn ar ddechrau 
mis Medi 

• Pedwar disgybl yn aelodau o Senedd Ysgolion Cymraeg y ddinas. 
Mynychu cyfarfodydd  yn Nhŷ Hywel. Un o’r agweddau a ddewisiodd y 
plant i weithio arno eleni oedd hyrwyddo’r Gymraeg yn y Gymuned. 
Gwnaethant greu posteri a’u dosbarthu ar draws busnesau Llanisien. 

● Ymweliadau preswyl -Bl 4 (Gwersyll yr Urdd Caerdydd), Bl 5 a Bl 6 
Gwersyll yr Urdd Llangrannog 

● Gweithdai Ynadon yn y Gymuned Blwyddyn 6 
● Pwyllgor Iechyd a Lles yn arwain gwasanaeth yn ystod Wythnos 

Iechyd Meddwl Plant 
● Cydweithio clwstwr yn ystod hwyrnosau ar y Meysydd Dysgu a 

Phrofiad 
● Disgyblion Blwyddyn 5 yn rhan o brosiect Cynefin a ddarparwyd 

gan y Cyngor Celfyddydau a Llywodraeth Cymru.  
● Cynhaliwyd Eisteddfod Ysgol gyda llysoedd yn cystadlu yn erbyn ei 

gilydd yn Neuadd yr ysgol. 
● Cymerodd lawer o ddisgyblion ran yng Nghyngerdd Cerddorfa 

Clwstwr yng Nglantaf 
● Blwyddyn 4 yn derbyn gwersi PBuzz fel rhan o ddarpariaeth 

Gwasanaeth Cerdd y Sir 
● Dyfarnwyd Marc Ansawdd Gwyddoniaeth Cynradd PSQM i’r ysgol 

yn cydnabod ein hymrwymiad mewn arweinyddiaeth wyddonol, 
addysgu a dysgu. 

● Blwyddyn 6 yn derbyn sesiwn Almaeneg wythnosol gan ysgol 
Glantaf ac mae Blwyddyn 5 yn derbyn sesiynau Ffrangeg. 

● Heddwas Ysgolion yn cynnal gweithdai ar ddiogelwch 
● Cynhaliwyd Diwrnod y llyfr ble cafodd pawb hwyl yn dathlu 

darllen gyda nifer o weithgareddau hwyliog wedi eu trefnu. 
● Nifer o blant wedi cystadlu yn Eisteddfod Genedlaethol yr Urdd 

eleni. Telynores o Fl 4 wedi ennill y wobr gyntaf yn yr unawd telyn 
Bl 6 ac iau a’r grŵp tecstiliau wedi dod yn gyntaf.  

● Bl  6 wedi cymryd rhan mewn menter- gwerthu bwndeli bwyd 
adar i rieni  

● Yr ysgol wedi cynllunio gweithgareddau ar gyfer Wythnos Gwrth-
fwlio gyda’r Cyngor Ysgol/Pwyllgor Lles yn adolygu Polisi Gwrth-
fwlio.  

● Bl 5 a 6 yn perfformio’r sioe gerdd Charlie a’r Ffatri Siocled yn 
Ysgol Gyfun Gymraeg Glantaf 

● Gweithdy i Flwyddyn 6 gan Bardd Plant Cymru 
● Perfformiad o Wind in the Willows gan y cwmni Theatr mewn 

Addysg ‘Image Theatre’ 
● Bl 2- Gweithdai ‘Kerbcraft’ ar ddiogelwch y ffordd fawr 

 
 

Iechyd a Diogelwch 

 
 



● Swyddog Iechyd a Diogelwch yn ymweld â’r ysgol yn rheolaidd. 
● Dril tân wedi’i gynnal 
● Y mae yswiriant yr Ysgol yn caniatau disgybl i fod yn yr Ysgol o 8.40 a.m 

ymlaen (Clwb Brecwast 8.20a.m- 8.40 a.m ) Yn y prynhawn bydd y 
Meithrin yn gadael am 3 p.m a gweddill yr ysgol am 3.20p.m. Mae disgwyl 
i rieni/ofalwyr nodi eu presenoldeb ar safle’r ysgol drwy gysylltu gyda’r 
Swyddfa ger y prif fynedfa. Rhaid parcio’n ofalus o gwmpas yr ysgol ac ni 
rhoddir caniatad i gerbyd barcio ar safle’r ysgol i ollwng neu godi fyny eu 
plant ar ddechrau/diwedd dydd . Rhaid osgoi parcio mewn mannau 
parcio anabl/gwair . Gan fod nifer o gerddwyr yn cyrraedd yr Ysgol 
gofynnwn i rieni/gofalwyr(os oes rhaid defnyddio car) i barcio ymhellach 
o’r safle ac yna cerdded i fewn. Ni ddylid defnyddio Llangrannog Place o 
gwbl. Rydym yn annog rhieni hefyd i ddefnyddio Rhodfa Templeton gan 
wneud yr un peth, sef parcio yn bellach ac yna cerdded. Gofynnwn hyn er 
mwyn diogelwch pawb. 

● Diogelir y drysau allanol drwy ddefnyddio ffob arbennig. Rhaid i bob 
ymwelydd fynd i swyddfa’r Ysgol yn gyntaf i arwyddo mewn a derbyn 
bathodyn ymwelydd. 

● Ni chafwyd yr un achos o dorri i mewn i’r Ysgol yn ystod y flwyddyn 
academaidd yma.   
 

 
Polisïau a Strategaethau 
Mae’r Ysgol yn adolygu polisïau yn gyson er mwyn sicrhau y ddarpariaeth orau 
ar gyfer y dysgwyr. Yn ystod 2023-24 adolygwyd y rhai sy’n ymwneud ag Iechyd 
a Diogelwch, Diogelu Plant a rhai agweddau cwricwlaidd. Ceir copïau o’r polisïau 
yn yr ysgol neu ar y wefan. 

 
Trefniadau a Chyfleusterau Toiled 
Mae gan yr ysgol nifer ddigonol o doiledau i’r disgyblion sydd wedi cofrestru yn 
yr ysgol. Mae’r cyfleusterau’n cael eu glanhau bob dydd gan Wasanaeth Glanhau 
yr Awdurdod Addysg. 
 
Prydau Ysgol am Ddim 
Erbyn diwedd y flwyddyn roedd pob dosbarth yn cael cynnig cinio ysgol am 
ddim. Dewis y rhieni yw derbyn  y cynnig neu darparu pecyn bwyd eu hunain. 
 

 

 

Chwaraeon a Gweithgareddau Allgyrsiol 

Mae’r ysgol yn darparu amrywiaeth o weithgareddau chwaraeon ym mhob agwedd ar 

Addysg Gorfforol. Rhoddir cyfle i'r disgyblion ddatblygu elfen gystadleuol wrth 
gystadlu mewn amryw o gystadlaethau drwy gydol y flwyddyn.  
Mae’r ysgol hefyd yn sicrhau ei bod yn cymryd bob cyfle i gystadlu ym mhob 
digwyddiad chwaraeon a drefnir gan yr Urdd. Profodd ein Tȋm Cymysg TAG 
Rygbi cryn lwyddiant eleni wrth gyrraedd y rownd chwarteri yng 
Nghystadleuaeth Genedlaethol yr Urdd yn Aberystwyth. Mae’r ysgol yn cymryd 
rhan mewn gemau cyfeillgar er mwyn rhoi profiadau pellach i’n disgyblion ni o 



gystadlu ar y maes chwarae. Derbyniodd Bl 6 wersi seiclo gan y Sir .Dechreuwyd 
clwb seiclo fel gweithgaredd allgyrsiol ychwanegol. 
Fel rhan o'r cwricwlwm addysg gorfforol cafodd Blwyddyn 4 wersi nofio. Hyfryd 
oedd gweld gymaint o ddisgyblion yr Ysgol yn cymryd rhan yn Eisteddfod yr 
Urdd eleni. Diolch i’r staff am hyfforddi ac i’r holl blant a fu’n cystadlu. 
 

Bwyta ac Yfed yn Iach 

Mae’r ysgol yn hyrwyddo bwyta ac yfed yn iach, ac mae’n awyddus i fabwysiadu 
patrymau bwyta’n iach ledled yr ysgol gyfan. Anogir disgyblion i fwyta 
byrbrydau iach yn ystod amser egwyl yn unig. Ni chaniateir cnau yn yr ysgol 
oherwydd alergeddau difrifol. Mae disgyblion y Meithrin i Flwyddyn 2 yn derbyn 
llaeth am ddim bob dydd. Anogir pob disgybl i ddod â photel ddŵr i’r ysgol yn 
ddyddiol ac maent yn ymwybodol o bwysigrwydd i yfed dŵr.  
 
Newidiadau i Brosbectws yr Ysgol 
Caiff y prosbectws ei ddiwygio a’i ddiweddaru’n rheolaidd. Mae copi o’r 
prosbectws ar gael yn swyddfa’r ysgol. 
 
Disgyblion a Waharddwyd 
Dim gwaharddiadau 
 
 
Pontio 
Mae disgyblion ar ddiwedd Blwyddyn 6 yn trosglwyddo fel arfer i Ysgol Glantaf. 
Mae gan yr Ysgol bartneriaeth dda iawn gyda’r ysgol uwchradd ac yn gweithredu 
cynlluniau pontio effeithiol. 
 

 

 

 
 

 

 
Cyllideb yr Ysgol 

● Cymeradwyodd y Corff Llywodraethu Gyllideb yr Ysgol. 

 

 



 

 



 
Cafodd cyllideb yr ysgol ei defnyddio i sicrhau’r profiadau addysgol gorau 
posibl i ddisgyblion ac i sicrhau adnoddau priodol ar eu cyfer. Mae’r drefn 
bresennol yn ein galluogi i gadw grwpiau blwyddyn un oedran gyda’r 
cyllid sydd ar gael. 

 

 

 

Cymdeithas Rhieni ac Athrawon 

 

Hoffai’r Corff Llywodraethu nodi’n ffurfiol ei fod yn gwerthfawrogi holl waith y 
Gymdeithas Rhieni ac Athrawon. Mae’r arian o godir yn rhoi cefnogaeth 
amhrisiadwy i’r dysgu ac addysgu yn Ysgol Y Wern. Mae adroddiad llawn o’r 
gweithgareddau a’r arian a godwyd ar gael gan y Gymdeithas Rhieni ac 
Athrawon. 
 

Presenoldeb 2023/24 

 
Presenoldeb -  96.7% 
Absenoldeb awdurdodedig- 3.1% 
Absenoldeb anawdurdodedig-0.2% 
 

Cynnydd ar Gynllun Gweithredu’r Ysgol ar ôl Arolygiad 
 
Mae’r ysgol wedi cwrdd ag argymellion  Adroddiad Estyn 2018.  
 
Cofiwch gysylltu gyda’r Pennaeth os ydych am wybodaeth bellach am 
ddatblygiad yr ysgol. 
 
Diolch i chi eto fel rhieni/ofalwyr am eich ymrwymiad i’r ysgol;mae eich 
cefnogaeth yn rhan bwysig o ddatblygiad addysgol a chymdeithasol eich 
plant ac i ddiwylliant unigryw Ysgol y Wern.  
 

 

 

      
      
                          
      
      
      
      


